
   Шыв юхать, шыв юхать,

сивĕ шыв.

Тутлă вăл, тăрă вăл,

эс астив.

Тем çинчен калаçать 

кунĕпе.

Сар хĕвелĕ вылять 

шевлипе.

Тем çинчен калаçать

ир те каç.

Эс нихçан ан шăплан,

эс калаç.

Илтĕп эп шавунта 

тус çинчен.

Тен, çӳрет ман пекех 

пĕр-пĕччен.

Тен, вăл маннă мана 

тахçанах?

Тен, кĕтни те ăна

кăлăхах?

Урăххишĕн çунать пуль

чĕри?

Пурпĕрех калаçсам, 

юрĕ-и?

Шыв юхать, шыв юхать,

Сивĕ шыв.

Ман куççуль те çапла 

сивĕ-ши?

Çук, анать вăл пите

çунтарса.

Калаçсамччĕ манпа.

Пул таса.

  